
Fjalim me rastin e ditës ndërkombëtare të personave me aftësi të kufizuar 
3 dhjetor, 2012, ora 11:00 

Hotel Porta, Shkup 

 
 
Ju faleminderit Elena. Ministër Ristovski, Ambasador Orav, znj. Boyd, z. Shavreski, zonja dhe zotërinj, 
mirëmëngjes. 
 
Kam kënaqësinë që jam këtu me ju në këtë ngjarje që shënon ditën ndërkombëtare të personave me 
aftësi të kufizuar.  
 
Dua të filloj më pyetje: sa njerëz këtu sot kanë dëgjuar për Helen Keller, Wilma Rudoph ose ndoshta për 
Stephen Hawking? Helen Keller, një grua amerikane e humbi dëgjimin dhe të pamurit para se të 
mbushte dy vjet. Mirëpo ajo ishte personi i parë që morri diplomën nga fakulteti i arteve në vitin 1904, 
dhe arriti të bëhet autore dhe ligjëruese e famshme. Ajo punoi për të drejtat e njerëzve me aftësi të 
kufizuar dhe të drejtën për të votuar për gratë amerikane dhe ishte aktiviste politike në pjesën më të 
madhe të jetës së saj. 
 
Wilma Rudolph fitoi polion në moshën e saj të katërt dhe mjekët  i thanë se ajo asnjëherë nuk do të 
mund ti përdor këmbët e saj. Ajo mbajti proteza në këmbët e saj për disa vite. Mirëpo në vitin 1960, ajo 
arriti të bëhet gruaja e parë amerikane që fitoi tre medalje të arta në karrocë dhe ngjarje tjera të 
ngjashme gjatë lojrave olimpike për individë.  
 
Stephen Hawking fitoi sëmundjen e neuroneve motorike në moshën 21 dhe i parashikohej vetëm dy 
vite jetë. Kjo ishte në vitin 1963. Gati 50 vjet më vonë, ai është në karrocën e tij, i paaftë ti përdor 
gjymtyrët e tij dhe mund të flet vetëm nëpërmjet të sintesizuesit të zërit të menaxhuar me kompjuter. 
Përkundrejt kësaj, ai u bë një ndër teoreticientët më të famshëm në fushën e fizikës dhe botoi shumë 
libra që prekin çështje themelore rreth gjithësisë. Ai fioi çmime të shumta për arritjet e tij shkencore, 
duke inkuadruar edhe Medaljen Presidenciale për liri, nderin më të lartë qytetar në Shtetet e 
Bashkuara.  
 
Çfarë kanë pasur të përbashkët këta individë të famshëm? Ata të gjithë kanë pasur ndonjë formë të 
kufizimit. 
 
Si i arritën ata të gjitha këto arritje? Ata kishin, dhe në rastin e Hawkingut, ende kanë guxim, 
vendosmëri, fuqi dhe vullnet të fortë. Ata gjithashtukishin miq, familje dhe të tjerë të cilët ishin të 
vendosur t’i motivojnë dhe ti mbështesin ata. Keller, Rudolph dhe Hawking tejkaluan shumë pengesa 
dhe ata nuk lejuan që kufizimet e tyre t’i dekurajojnë. Gjatë këtij procesi, ata kanë ndikuar në jetën e 
miliona njerëzve. Më shumë se një milijard njerëz sot, 15% të popullatës botërore, do të jetojnë me 
ndonjë formë të aftësive të kufizuar në ndonjë moment të jetës së tyre.  

Njerëzit shpesh nuk janë të vetëdijshëm për numrin e madh të personave të cilët jetojnë me aftësi të 
kufizuar në botë dhe për sfidat me të cilët ata ballafaqohen çdo ditë.  
 
Ata ballafaqohen me pengesa në pjesëmarrje në të gjitha aspektet e shoqërisë, siç janë ata të lidhur me 
mjedisin fizik ose teknologjinë informative-komunikuese, ata të cilët dalin nga legjislacioni dhe politikat 
dhe që rrjedhin nga sjelljet sociale dhe diskriminimi. Rezultati është se personat me aftësi të kufizuar 
nuk kanë qasje të barabartë në shoqëri dhe ndaj shërbimeve, dhe as shoqëria nuk përfiton nga aftësia 
e tyre për të bërë kontribute të vlefshme. 
 
Duke pranuar këtë, qeverisa e SHBA ka miratuar një numër të politikave anti-diskriminuese që 
inkuadron personat me aftësi të kufizuar. Njëra prej tyre është politika e USAID për të promovuar 
inkuadrim të personave me aftësi të kufizuar në të gjitha programet e USAID. 
 
Për këtë arsye, USAID Maqedonia zhvilloi plan veprimi për të siguruar që të gjithë partnerët 
implementues të agjencisë të punojnë në mënyrë aktive në inkuadrimin e personave me aftësi të 
kufizuar në aktivitetet e tyre. Mirëpo ne duhet të bëjmë më shumë se fjalë për të promovuar të drejtat 
e tyre në mënyrë aktive. Për shembull, USAID ka projekt që forcon shfrytëzimin e teknologjisë 
mbështetëse për studentët me aftësi të kufizuar, dhe rishtazi ka filluar me programin për sigurimin e 
punës praktike dhe mundësive për punësim për persona me aftësi të kufizuar.  
 
USAID së shpejti do të ketë edhe rampë lëvizëse të cilën partnerët tanë mund ta përdorin për ngjarjet e 
tyre. Duke i bërë lokacionet më të qasshme për personat me aftësi të kufizuar, do t’ju mundësohet 
atyre që të marrin pjesë në programe tjera të cilët promovojnë rritje ekonomike, udhëheqje të mirë 
dhe arsimim. Ne shpresojmë se partnerët tanë, qeveria e Maqedonisë dhe të gjithë qytetarët e 
Maqedonisë do të na bashkangjiten në inkuadrimin e personave me aftësi të kufizuar në të gjitha 
aspektet e jetës politike, sociale, ekonomike dhe kulturore të komunitetit të tyre. 
 
Kjo nuk është çështje mëshirëdhënie, mirëpo është pjesë e të drejtave të njeriut dhe është e mirë për 
vendin. Ne nuk duhet të harrojmë se personat me aftësi të kufizuar janë edhe persona me aftësi të 
mëdha, si na kanë treguar shembujt e Helen Keller, Wilma Rudolph dhe Stephen Hawking. Çdo qytetar, 
duke inkuadruar edhe ata me aftësi të kufizuar duhet pasur mundësitë e barabarta si çdonjeri tjetër për 
të kontribuar shoqërisë dhe vendit të tyre, dhe vetëm për këtë shkak shoqëria dhe vendi i tyre do të 
jenë më të pasur. 
 
Ju faleminderit.  
 


